
GOVERNMENT OF GREENLAND 

Inatsisartunut ilaasortaq 
Debora Kleist Inuit Ataqatigiit 

§ 37 naapertorlugu apeqqummut 2017-146-mut tusarniaanermut akissut 

Aallaqqaasiutigalugu Inatsisartut Suleriaasianni § 37 naapertorlugu apeqqutinut 
qujavunga. 

1. Nunaqarfinni anginerumaani, Soorlu Alluitsup-Paani 
napparsimaveeraq/nakorsiartarfik, innangasarfilinnik ineeratalik atorfissamisut 
atorneqanngitsut Naalakkersuisut qanoq pilersaaruteqarfigaat? 

Nunaqarfinni anginerni napparsimaveeraqanngilaq / nakorsiartarfeeraqanngilaq. 
Kisianni nunaqarfiit 200-t pallillugit inunnik innuttaqassutsikkut tunngaveqartut 
nunaqarfinni nakorsiartitsiveqarput aamma nunaqarfiit 200-500 akornanni inunnik 
innuttaqassutsikkut tunngaveqartut napparsimmaveeraqarput. Nunaqarfinni 
nakorsiartarfiit napparsimaveeqqami ataatsimik marlunnilluunniit siniffeqarput. Kisianni 
siniffiit taakkua napparsimasunut uninngasoqarnissamut naatsorsuussaanngillat, 
taarsiulluguli taakkununnga siunertaavoq, pilertortumik ikiuussinnaaneq aamma / 
imaluunniit angallasseratarsinnaaneq sioqqullugu napparsimasunik patajaallisaaneq. 

Nunaqarfinni nakorsiartarfiit napparsimaveeqqallu na116.00 kingorna 
paaqqinninnissamut suliarinninnissamullu inuttaqarneq ajorput. Taamatut inuttaqarneq 
taamaalilluni napparsimasut uninngasut paaqqinissaannut nakkutiginissaannut 
suliarinissaannullu isumalluuteqanngilaq peqqissutsimut sulianut piginnaasoqanngilaq. 
Maannakkornit sulisunut tunngaviusoq annerujussuaq pisariaqarpoq, nunaqarfiit 
amerlanersaanni ataatsimik sulisoqarpoq. Saniatigut napparsimasut ulluni unnuanilu 
arlalinni paarissagaanni peqqissutsimut suliamut ilinniarsimaneq pisariaqarpoq. 
Nunaqarfiit annerusut ataasiakkaat marlunnik sulisoqarput, kisianni nunaqarfiit taakkua 
pisumi uani ulloq unnuarlu inoqarneq ajorput. 

Tamanna isumaqarpoq nunaqarfinni siniffiit siunertamut piukkunneqarfimmut 
atorneqartarput, kisianni napparsimasut unitsinneqarnissaat tassani siunertaanngilaq. 

2. Nunatsinni napparsimaveeqqat taamak ittut nunaqarfinni arlalinni 
piusimassapput ullumikkut atorluarneqanngitsut, siunissaq ungasinnerusoq 
eqqarsaatigalugu Naalakkersuisut sumiiffinni nalilersuinissaq qanoq 
takorloorpaat? 

Manna qulaaniittumut innersuussutigineqarpoq kiisalu Sullissinissamut allassimaffik 
(takuuk www.peqqik.gl). 

3. Napparsimaveeqqani imaluunnit nunaqarfinni telemedicin 
atorluarnerulerumallugu suliniutit suut Naalakkersuisunit pilersaarutigineqarpat? 

Nunaqarfimmi qarasaasiakkut nakorsiartitsivik ulluinnarni peqqissutsimik tunngasunik 
suliaqarnermi atorneqareerpoq nalinginnaasumik nunaqarfinni siaruarsimalluni. 
Tamatuma saniatigut qarasaasiakkut nakorsiartitsineq ineriartortuarpoq ilaatigut 
immikkut sammisat arlaqartut isumagisinnaallugit. Napparsimasunut uninngasunut 

nakkutiginnissinnaanermut qarasaasiakut nakorsiartitsinerup atorneqarsinnaaneranut 
tunngatillugu, napparsimasut peqqissutsimut sulianut pisariaqartitsineq 
eqqarsaatigalugu qarasaasiakkut nakorsiartitsineq periarfissaanngitsoq nalilerneqarpoq. 
Nunaqarfimmit napparsimasuut unitsitsisoqartassappat, ulloq unnuarlu inoqarnissaa 
pisariaqassaaq, taamaattumillu napparsimasut illoqarfinnut piaarnerpaamik 
nuunneqartarput. 

4. Nunaqarfinni peqqinnissaqarfiit pillugit qanoq Naalakkersuisut 
pilersaaruteqarpat? 

Najukkani tamani allanisut peqqinnissaqarfiup neqeroorutai nunaqarfiit malittaraat, 
Sullissinissamut allassimaffimmi takuneqarsinnaasut (takuuk www.peqqik.gl). 
Allassimaffik taanna najukkani assigiinngitsuni ineriartornermut naleqqiullugu 
ingerlaavartumik nalilersorneqarpoq, pisumilu uani nunaqarfiit, peqqinnissaqarfiup 
neqeroorutai inuttaasut tunngavigalugit naleqqussarneqartarput, tamarmik 
pisinnaatitaaffimminnik sullinneqarnissaat qulakkeerniarlugu. 

Piffissat ilaanni nunaqarfiit ilaannut peqqissutsimik sulianut sulisunik sulisussarniarneq 
unamminarsinnaasarpoq, kisianni peqqinnissaqarfik tamakkerlugu nalinginnaasumik 
sulisussarsiornermi tamanna ukkanneqarpoq. 

Peqqissaanermik llinniarfik ukiut marlukkaarlugit nunaqarfimmi peqqinnissaqarfimmi 
ilinniarnissamik neqerooruteqartarpoq, tassanilu nunaqarfinni sulisut ilinniarnermi 
peqataaqqullugit kajumissaarneqartarput. 

Inussiarnersumik inuulluaqqusillunga 
Med venlig hilsen 

